
ҚҰҚЫҚТЫҚ НОРМА. ҚҰҚЫҚТЫҚ МӘДЕНИЕТ ЖӘНЕ ҚҰҚЫҚТЫҚ НИГИЛИЗМ. 

ҚАЗАҚСТАН РЕСПУБЛИКАСЫНЫҢ ҚҰҚЫҚТЫҚ ЖҮЙЕСІ
1. Құқықтық нормалардың түсінігі және белгілерін, түрлерін атап көрсетіңіз. Құқықтық норма мен нормативтік актінің арақатынасын ашып көрсетіп, олардың жіктелуіне кесте құрастырыңыз.

2. «Қазақстан Республикасында құқықтық мәдениетті қалыптастыру мәселелері» тақырыбы бойынша ғылыми мақала дайындаңыз. 
3. Құқықтық психология, құқықтық нигилизм, құқықтық идеализм  (романтизм) терминдеріне өіндік жеке анықтама құрастырыңыз. Үш терминнің ара қатынасын салыстырыңыз. 
4. Қазақстан Республикасындағы құқықтық нигилизмнің себептері бойынша кесте құрастырыңыз. Құқықтық нигилизм деңгейін төмендету бойынша ұсыныстар әзірлеңіз. 
5. Дәстүрлі, континенталды және англо-американдық құқықтық жүйенің салыстырмалы кестесін жасаңыз.
6. Қазақстан Республикасының құқықтық жүйесінің ерекшеліктерін айқындаңыз. Мемлекеттік қызметшілердің сыбайлас жемқорлыққа қарсы мінез-құлқын қалыптастыру жолдарын қарастырыңыз
ТӘЖІРИБЕЛІК СҰРАҚТАР

ЕСЕП 1. ҚР Конституциясының 39-бабының, 1-тармағы: Адамның және азаматтың құқықтары мен бостандықтары конституциялық құрылысты қорғау, қоғамдық тәртiптi, адамның құқықтары мен бостандықтарын, халықтың денсаулығы мен имандылығын сақтау мақсатына қажеттi шамада ғана және тек заңмен шектелуi мүмкiн.

Көрсетілген норманың мақсаты қандай? Конституционалдық құрылысты қорғау ұғымына, қоғамдық тәртіпті, адам құқықтары мен бостандықтарын, тұрғындардың денсаулығы мен өнегелілігін қорғау нормаларына доктриналды түсініктеме беріңіз? Берілген норманың қызметі жайлы өмірден мысал келтіріңіз?

ЕСЕП 2. ҚР Конституциясының 1-бабының, 1-тармағы: Қазақстан Республикасы өзiн демократиялық, зайырлы, құқықтық және әлеуметтiк мемлекет ретiнде орнықтырады. Аталған нормаға доктриналды (ғылыми) талқылау жасаңыз. «Орнықтырады» деген

терминге аса назар аударыңыз. «Зайырлы», «құқықтық», «әлеуметтiк», «демократиялық», «біртұтас» терминдерінің мағынасын ашыңыз.

